
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ՈՒ ՓՈՓՈԽՈՒԹՅՈՒՆ,ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	[bookmark: _GoBack]ՀՀ ֆինանսների նախարարությունը ուսումնասիրել է Ձեր NԳՍ/23․1/25269-2023 գրությամբ ներկայացված՝ «Հայաստանի Հանրապետության 2023 թվականի պետական բյուջեի մասին» օրենքում վերաբաշխում ու փոփոխություն, Հայաստանի Հանրապետության կառավարության 2022 թվականի դեկտեմբերի 29-ի N2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է ՀՀ 2023թ. պետական բյուջեով «1049 Ճանապարհային ցանցի բարելավում» ծրագրի «21012 Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագիր» միջոցառմանը նախատեսված միջոցներից 4,679.0 հազար դրամը վերաբաշխել «1148 Արտադպրոցական դաստիարակության ծրագիր» ծրագրի «11005 Դպրոցականների ամառային հանգստի կազմակերպում և տրանսպորտային ծախսերի փոխհատուցում» միջոցառմանը: 
	Ներկայացված Նախագծի վերաբերյալ հայտնում ենք, որ 2023թ․ ՀՀ պետական բյուջեով ՀՀ տարածքային կառավարման և ենթակառուցվածքների նախարարության կողմից իրականացվող ծրագրերի մասով հաստատված հատկացումների ընդհանուր գումարի շրջանակներում արդեն իսկ իրականացվել է 6.9 տոկոսի վերաբաշխում՝ գերազանցելով ՀՀ կառավարության 29.12.2022թ. N2111-Ն որոշմամբ սահմանված 2.5 տոկոս սահմանաչափը, որից ելնելով՝ Նախագծով առաջարկվող վերաբաշխումը հնարավոր չէ կատարել։
	Ինչ վերաբերում է «1049 Ճանապարհային ցանցի բարելավում» ծրագրի «21012 Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագիր» միջոցառման գծով նախատեսված գումարների նվազեցմանը՝ նկատի ունենալով, որ այն հանդիսանում է ՀՀ կառավարության ծրագրի առաջնահերթություն, խնդրահարույց ենք համարում նշված միջոցառման գծով գումարների պակասեցումը և դրանց ուղղումը կրթական նպատակներ հետապնդող և ըստ էության ՀՀ կառավարության ծրագրի առաջնահերթություն չհանդիսացող միջոցառման իրականացմանը: 
	Իսկ եթե նվազեցվող գումարները հանդիսանում են տնտեսված միջոցներ (նախագծի հիմնավորմամբ բացահայտված չի նվազեցվող միջոցների տնտեսում լինելու հանգամանքը), ապա դրանք սահմանված կարգով ենթակա են վերադարձման ՀՀ պետական բյուջե: 

	










-ընդունվել է ի գիտություն.










-ընդունվել է ի գիտություն.
Փոփոխվել է ֆինանսավորման աղբյուրը:






